
Um umsagnaraðila:

Fyrrverandi söngvari Í kór ÍÓ, sjálfstætt starfandi söngkona (Austfirðingur) búsett á Akureyri og ein af 
stofnendum sviðslistahópsins Hnoðra í norðri, sem nú hefur frumflutt tvær íslenskar barnaóperur í 
grunnskólum á Norðurlandi eystra og vestra og hlotið Hvatningarverðlaun Eyrarrósarinnar fyrir 
framlag sitt til menningar á landsbyggðinni.

Umsögn vegna breytingar á lögum um sviðslistir (Þjóðarópera):

Ég styð eindregið breytingu á lögum um sviðslistir þannig að Þjóðarópera verði stofnuð með þeim 
hætti sem segir í frumvarpinu.

Sérstaklega gleður mig eftirfarandi:

• að henni sé ætlað að standa fyrir samfelldri starfsemi er nær yfir nýsköpun og tilraunir með 
listformið, fræðslustarfsemi, samstarf við landsbyggðina og sjálfstæða hópa.

• að óperuformið verði jafnsett leiklistinni og dansinum með lögbundnum stuðningi.
• að grasrótarhópar hvar sem er á landinu geti tekið þátt í starfi Þjóðaróperunnar og að ríkuleg 

áhersla verði lögð á samstarf við aðila á landsbyggðinni á við grasrót.
• að Þjóðaróperan hafi það hlutverk að annast fræðslu- og kynningarstarf og að standa fyrir 

samstarfsverkefnum í öllum landshlutum.

Einnig er mjög gleðilegt að sjá þann fjölda stöðugilda einsöngvara og kórmeðlima sem kveðið er á um 
í frumvarpinu.

Ég tel að þessi lög muni hafa í för með sér algjöra byltingu fyrir óperuformið á Íslandi.


